საგანგებო სიტუაციების კოორდინაციისა და რეჟიმის დეპარტამენტის მიერ განსახორციელებელი პროექტები

1. პროექტი I – „პრეჰოსპიტალური და ჰოსპიტალური სექტორის პროფესიული კადრების მზადება კატასტროფებზე მზადყოფნასა და გადაუდებელ სამედიცინო დახმარებაში“

პროექტის მიზნები

· შიდა ქართლის რეგიონის (უპირატესად ცხინვალის რეგიონის ოკუპირებული ტერიტორიების მომიჯნავე და მიმდებარე სოფლების) მოსახლეობის უზრუნველყოფა დროული და ხარისხიანი გადაუდებელი სამედიცინო მომსახურებით როგორც კრიზისების და საგანგებო სიტუაციების შემთხვევაში, ასევე ყოველდღიურ რეჟიმში;

· შიდა ქართლის რეგიონის მოსახლეობის უზრუნველყოფა დროული და ხარისხიანი სასწრაფო გადაუდებელი სამედიცინო დახმარებით როგორც კრიზისების და საგანგებო სიტუაციების შემთხვევაში, ასევე ყოველდღიურ რეჟიმში

პროექტის აღწერილობა

საგანგებო სიტუაციებზე მზადყოფნის და ეფექტური რეაგირების ღონისძიებების უზრუნველყოფის მიზნით, დეპარტამენტი გეგმავს პრეჰოსპიტალური და ჰოსპიტალური სექტორის პროფესიული კადრების მზადებას კატასტროფებზე მზადყოფნასა და გადაუდებელ სამედიცინო დახმარებაში, კერძოდ: მიმდინარე წელს მომზადდება 150 ექიმი (50 სამხედრო ექიმი, ცხინვალის რეგიონის ოკუპირებული ტერიტორიების მიმდებარე სოფლების მომსახურე 50 სოფლის ექიმი და შიდა ქართლის რეგიონის სასწრაფო სამედიცინო დახმარების სამსახურებში დასაქმებული 50 ექიმი) გადაუდებელ სამედიცინო დახმარებაში. სწავლება განხორციელდება ეტაპობრივად და ჩატარდება თბილისში, გორში, ქარელში და კასპში. ზემოაღნიშნული სწავლების დამამთავრებელ ეტაპზე, დეპარტამენტის ორგანიზებით ჩატარდება ფართომასშტაბიანი სიმულაციური სავარჯიშო, რომელშიც წინასწარ შემუშავებული სცენარის მიხედვით, მონაწილეობას მიიღებენ სამინისტროს წარმომადგენლები, სწავლების პროცესში გადამზადებული სამედიცინო პერსონალი და საგანგებო სიტუაციებზე ეროვნული რეაგირების გეგმის ფუნქცია №6-ით განსაზღვრული მხარდამჭერი უწყებები. აღნიშნული სავარჯიშო ჩატარდება თბილისში;

2. პროექტი I I - ამბულატორიების მშენებლობა და აღჭურვა
პროექტის მიზანი

ქვეყნის მასშტაბით 81 ამბულატორიის მშენებლობა და აღჭურვა

პროექტის აღწერილობა:

· [bookmark: _GoBack]საქართველოს მთავრობის გადაწყვეტილებით, საქართველოს შრომის, ჯანმრთელობისა და სოციალური დაცვის სამინისტრო, საქართველოს რეგიონული განვითარებისა და ინფრასტრუქტურის სამინისტროსთან  ერთობლივად ახორციელებს 81 ახალი ამბულატორიის მშენებლობის პროექტს. ამბულატორიები აშენდება მთელი საქართველოს მასშტაბით, მათ შორის, მიმდინარე წლის 15 ივნისამდე დაგეგმილია ამბულატორიების გახსნა და აღჭურვა დედოფლისწყაროს (სოფ. არბოშჩიკი), სიღნაღის (სოფ. მაშნაარი), თელავის (სოფ. შალაური), ახმეტისა (სოფ. საქობიანო) და ლაგოდეხის (სოფ. კართუბანი), ოზურგეთის (სოფ. დვაბზუ), ბოლნისის (სოფ. რანჩპარი), წალენჯიხის (სოფ. საჩინო) და ზუგდიდის (სოფ. ინგირი და განმუხური) მუნიციპალიტეტებში, რომლის ფარგლებშიც ზემოაღნიშნული მუნიციპალიტეტების გამგეობებს გადაეცემათ საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული საოფისე ინვენტარი და სამედიცინო აღჭურვილობა (თითო კომპლექტი თითოეული ამბულატორიისთვის);

· მიმდინარე წლის მაისის თვეში, მესტიის მუნიციპალიტეტის სოფლებში - ჭუბერსა და უშგულში გაიხსნება ახალი ამბულატორიები;

· საერთაშორისო საქველმოქმედო ფონდი „ამქორის“ მიერ დაგეგმილია გორის მუნიციპალიტეტის სოფელ მეჯვრისხევის ამბულატორიის რეაბილიტაცია/აღჭურვა, რომელიც დასრულდება მიმდინარე წლის ივნისის დასაწყისში;   

3. საერთაშორისო ჰუმანიტარული პროექტები
აშშ სახელმწიფო დეპარტამენტის ჰუმანიტარული დახმარების საკოორდინაციო ოფისის (წარმომადგენელი ბატონი ჯონ პოსტი) დაფინანსებით და ჰუმანიტარული ორგანიზაცია „ექთს ჯორჯიას“ ხელშეწყობით აღიჭურვება დამწვრობის ცენტრი და ვეტერანთა ჰოსპიტალი. 

4. მუნიციპალიტეტებში მოსახლეობის მრავალპროფილური გასინჯვები
მიმდინარე წლის ივნისის ბოლომდე, სამინისტროს საგანგებო სიტუაციების კოორდინაციისა და რეჟიმის დეპარტამენტი გეგმავს მოსახლეობის მრავალპროფილური გასინჯვა-კონსულტაციების (მათ შორის, კონსულტაციების შედეგად დანიშნული მედიკამენტების გადაცემა) ორგანიზებას გორის მუნიციპალიტეტის შემდეგ სოფლებში: 
· ფლავი, ფლავისმანი (აპრილი)
·  ბერშუეთი (მაისი)
· ერგნეთი (ივნისი).


